
 
 
 
 
 

Y-Yôhan 
   ​Klei Yal Dlie Sit/Klei Yal Dlie Kao 

 
Week 11 

 
  

1)  Kcum hong klei wac lac. Akao ko Yang Mngat Jak brei ko ih klei mngac buh ejai mong ih 
dok.  

  
2)  Leh anan ma gie cih, kcum treh leh anan cih klei min leh anan klei emuh ti djieo. 

  
3)  Leh pioh mmong dok, treh ti gu boh hra, tual jum dar boh hra, leh anan cih pioh, wit lac klei 
emuh ti knal tuc grap elan kliang.  

 
  

 
 

 
 
 
 
 
 
 
 
 
 
 
 
 
 
 
 
 
 



 
For Days 1-4, use these questions.  Elao ko ih ciang dlang leh anan ksiem min hlam kdrec anei, 
akao Ae Die dru, ciang ih thao Yesu. 
 
A.​  Ya klei anei ciang bi hriam kao mong Jesu (klei mto Nu, do yuom Nu, ya do Nu ciang edi)? 
 
B.​  Si nga klei thao sang min anei bi kcut, bi mlih, leh anan/amao dah bi mngat kao (hlam klei 
dao kao, brua nga kao)? 
Si nga klei thao min anei dui bi mcut klei kao yal dlie? 
 
C.​  Ae Die ieu kao ciang mbha klei thao anei ko hlei po hrue anei (boh blu leh anan/amao dah 
brua nga)? 
 
Hrue Tal Sa - 
Y-Yôhan 20:1-18 
Msat Êhŏng 
(Mat 28:1-8; Mark 16:1-8; Luk 24:1-12) 
1Hruê tal sa hlăm hruê kăm H'Mari Madala nao kơ msat aguah ưm êjai adiê adôk mmăt, leh 
anăn ƀuh boh tâo arăng bi klŭng leh mơn̆g msat. 2Snăn ñu êran nao kơ Y-Simôn Pêtrôs leh 
anăn kơ ƀĭng kna mkăn anăn, pô Yêsu khăp, leh anăn lač kơ digơ,̆ “Arăng mă mđuĕ leh Khua 
Yang mơn̆g msat, leh anăn hmei amâo thâo ôh ti anôk arăng bi mđih Ñu.” 3Êdei tinăn Y-Pêtrôs 
kbiă mbĭt hŏng ƀĭng kna mkăn anăn, leh anăn digơ ̆nao kơ msat. 4Jih dua digơ ̆êran, ƀiădah 
ƀĭng kna mkăn êran pral hĭn kơ Y-Pêtrôs leh anăn truh êlâo hĭn kơ msat. 5Ñu kkui iêp dlăng 
hlăm msat, ƀuh čhiăm kbuă dôk tinăn, ƀiădah ñu amâo mŭt hlăm msat ôh. 6Y-Simôn Pêtrôs truh 
êdei kơ ñu, leh anăn gơ ̆mŭt hlăm msat. Gơ ̆ƀuh čhiăm kbuă dôk tinăn, 7leh anăn čhiăm arăng 
klŭm ti ƀô ̆mta Yêsu amâo dôk mbĭt hŏng čhiăm kbuă anăn ôh, ƀiădah klĭt leh, dưm mdê anôk. 
8Leh anăn ƀĭng kna mkăn anăn, pô truh êlâo ti msat, mŭt hlăm msat msĕ mơh. Ñu ƀuh leh anăn 
đăo. 9Hlăk anăn diñu ka thâo săng ôh Klei Aê Diê Blŭ čih leh kơ Yêsu srăng kbiă lŏ hdĭp mơn̆g 
phung djiê. 10Leh anăn phung ƀĭng kna anăn lŏ wĭt kơ sang diñu pô. 
Yêsu Bi Êdah Ñu Pô kơ H'Mari Madala 
(Mat 28:9-10; Mark 16:9-11) 
11Bi H'Mari dôk dơn̆g hia ti êngao giăm msat, leh anăn êjai ñu hia, ñu kkui iêp dlăng hlăm msat, 
12leh anăn ñu ƀuh dua čô dĭng buăl jăk hơô ao kô ̆dôk gŭ ti anôk arăng bi mđih leh asei mlei 
Yêsu. Sa čô dôk ti kŏ leh anăn sa čô dôk ti jơn̆g. 13Phung dua čô dĭng buăl jăk anăn lač kơ ñu, 
“Ơ mniê, si ngă ih hia lĕ?” H'Mari lač kơ digơ,̆ “Kyuadah arăng mă mđuĕ leh Khua Yang kâo, 
leh anăn kâo amâo thâo ôh ti anôk arăng dưm gơ.̆” 14Êjai ñu lač snăn, ñu wir dlăng leh anăn 
ƀuh Yêsu dôk dơn̆g, ƀiădah ñu amâo thâo kral ôh gơ ̆jing Yêsu. 15Yêsu lač kơ ñu, “Ơ mniê, si 
ngă ih hia lĕ? Hlei ih duah?” H'Mari mĭn kơ gơ ̆jing pô kiă war mnga, snăn H'Mari lač kơ gơ,̆ “Ơ 
khua, tơdah ih mă mđuĕ leh gơ,̆ hưn kơ kâo ti anôk ih dưm gơ ̆leh, leh anăn kâo srăng nao mă 
ba gơ.̆” 16Yêsu lač kơ ñu, “Ơ H'Mari.” H'Mari wir dlăng leh anăn lač kơ ñu hlăm klei Hêbrơ, 
“Rabôni!” (čiăng lač “Nai”). 17Yêsu lač kơ ñu, “Đăm ruêh kâo ôh, kyuadah kâo ka đĭ ôh kơ Ama 
kâo; ƀiădah nao bĕ kơ phung ayŏng adei kâo leh anăn lač kơ diñu, ‘Kâo đĭ nao kơ Ama kâo leh 
anăn kơ Ama diih, kơ Aê Diê kâo leh anăn kơ Aê Diê diih.’ ” 18H'Mari Madala nao lač kơ phung 
ƀĭng kna, “Kâo ƀuh leh Khua Yang;” leh anăn ñu hưn kơ digơ ̆klei Yêsu lač leh kơ ñu. 
 
 
 
 



Hrue Tal Dua -  
Y-Yôhan 20:19-31  
Yêsu Bi Êdah Ñu Pô kơ Phung ĭng Kna Ñu 
(Mat 28:16-20; Mark 16:14-18; Luk 24:36-49) 
19Ti tlam mmăt hruê anăn, jing hruê tal sa hlăm hruê kăm, anôk phung ƀĭng kna dôk kđăl leh 
ƀăng bhă kyua huĭ kơ phung Yuđa, Yêsu hriê leh anăn dôk ti krah phung digơ,̆ lač, “Brei klei 
êđăp ênang dôk mbĭt hŏng diih.” 20Tơdah leh Ñu lač klei anăn, Ñu bi êdah kơ digơ ̆kngan leh 
anăn djiêu Ñu. Phung ƀĭng kna hơk̆ mơak tơdah digơ ̆ƀuh Khua Yang. 21Yêsu lŏ lač kơ digơ,̆ 
“Brei klei êđăp ênang dôk mbĭt hŏng diih. Msĕ si Ama tiŏ hriê leh kâo, msĕ snăn mơh kâo tiŏ 
nao diih.” 22Leh Yêsu lač klei anăn, Ñu ƀhur êwa Ñu kơ digơ ̆leh anăn lač, “Mă tŭ bĕ Yang 
Mngăt Jăk. 23Tơdah diih pap brei klei soh arăng, digơ ̆srăng mâo klei pap brei; leh anăn tơdah 
diih djă pioh klei soh arăng, klei soh digơ ̆ăt dôk snăn.” 
Yêsu leh anăn Y-Thômas 
24Y-Thômas, sa čô hlăm phung pluh dua čô, pô arăng pia Anak ă Kmar, amâo dôk mbĭt hŏng 
diñu ôh hlăk Yêsu hriê. 25Snăn phung ƀĭng kna mkăn hưn kơ ñu, “Hmei ƀuh leh Khua Yang.” 
iădah Y-Thômas lač kơ diñu, “Kâo amâo srăng đăo ôh knŏng tơdah kâo ƀuh gru msei kđĭn hlăm 
kngan Ñu, leh anăn dưm kđiêng kâo hlăm gru anăn, leh anăn dưm kngan kâo ti djiêu Ñu.” 
26Sa păn hruê êdei, phung ƀĭng kna Ñu lŏ dôk hlăm sang anăn, leh anăn Y-Thômas dôk mbĭt 
hŏng digơ.̆ ăng bhă arăng kđăl leh, ƀiădah Yêsu hriê dôk dơn̆g ti krah digơ ̆leh anăn lač, “Brei 
klei êđăp ênang dôk mbĭt hŏng diih.” 27Leh anăn Yêsu lač kơ Y-Thômas, “Dưm kđiêng ih tinei, 
leh anăn dlăng kngan kâo; yơr kngan ih dưm ti djiêu kâo; đăm lŏ đing ôh, ƀiădah đăo bĕ.” 
28Y-Thômas lŏ wĭt lač kơ Ñu, “Ơ Khua Yang kâo leh anăn Aê Diê kâo!” 29Yêsu lač kơ gơ,̆ “Ih 
đăo kyuadah ih ƀuh leh kâo, djŏ mơ?̆ Jăk mơak yơh kơ phung amâo tuôm ƀuh ôh ƀiădah đăo 
leh.” 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Hrue Tal Tlao - 
Y-Yôhan 21:1-14 
Yêsu Bi Êdah Ñu Pô kơ Kjuh Čô Phung ĭng Kna 
1Êdei kơ klei anăn Yêsu lŏ bi êdah Ñu pô kơ phung ƀĭng kna ti hang êa ksĭ Tiberias. Klei Ñu bi 
êdah Ñu pô msĕ snei. 2Y-Simôn Pêtrôs, Y-Thômas pô arăng pia Anak ă Kmar, Y-Natanel ƀuôn 
Kana hlăm čar Galilê, phung anak êkei Y-Sêbêdê, leh anăn dua čô ƀĭng kna mkăn dôk mbĭt. 
3Y-Simôn Pêtrôs lač kơ diñu, “Kâo nao dăng ñuăl.” Diñu lač kơ gơ,̆ “Hmei srăng nao mbĭt hŏng 
ih.” Diñu kbiă leh anăn đĭ hlăm čhŏng. Diñu dăng mlam anăn, ƀiădah amâo djŏ kan ôh. 
4Tơdah adiê dơn̆g mngač, Yêsu dôk dơn̆g ti hang; ƀiădah phung ƀĭng kna amâo thâo kral ôh pô 
anăn jing Yêsu. 5Yêsu lač kơ diñu, “Ơ phung hđeh, diih amâo mâo mnơn̆g ƀơn̆g hĕ?” Diñu lŏ 
wĭt lač kơ Yêsu, “Hơăi.” 6Yêsu lač kơ diñu, “Dăng bĕ tĭng hnuă čhŏng, leh anăn diih srăng mâo 
kan.” Snăn diñu dăng, leh anăn diñu amâo dưi hrui ñuăl kyuadah djŏ kan lu đei. 7ĭng kna pô 
Yêsu khăp anăn lač kơ Y-Pêtrôs, “Khua Yang yơh anăn!” Tơdah Y-Simôn Pêtrôs hmư ̆jing 
Khua Yang, ñu hơô čhiăm ao hyuă hdrăng kơiêng, kyuadah êlâo ñu dôk asei lưng, leh anăn ñu 
kdâo hlăm êa ksĭ. 8iădah phung ƀĭng kna mkăn hriê mbĭt hŏng čhŏng, hrui ñuăl êjai bŏ hŏng 
kan, kyuadah diñu kbưi mơn̆g hang giăm sa êtuh met. 
9Tơdah diñu truh leh ti hang, diñu ƀuh tinăn pui hdăng, mâo kan ti dlông pui anăn, leh anăn 
kpŭng. 10Yêsu lač kơ diñu, “Djă ba bĕ đa kan diih mrâo mă anăn.” 11Snăn Y-Simôn Pêtrôs đĭ 
hlăm čhŏng leh anăn hrui ñuăl kơ hang, bŏ hŏng kan prŏng, sa êtuh êma pluh tlâo drei; wăt 
tơdah kan jing lu dưn, ñuăl amâo tĭ ôh. 12Yêsu lač kơ diñu, “Hriê ƀơn̆g bĕ.” Amâo mâo sa čô 
hlăm phung ƀĭng kna jhŏng êmuh kơ gơ,̆ “Hlei ih jing?”, kyuadah diñu thâo leh kơ gơ ̆jing Khua 
Yang. 13Yêsu hriê, mă kpŭng, brei kơ diñu, leh anăn brei wăt kan msĕ mơh. 14Hlăk anăn jing 
bliư ̆tal tlâo Yêsu bi êdah Ñu pô kơ phung ƀĭng kna, leh Ñu kbiă lŏ hdĭp mơn̆g phung djiê. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Hrue Tal Pa - 
Y-Yôhan 21:15-25 
Yêsu leh anăn Y-Pêtrôs 
15Leh diñu ƀơn̆g, Yêsu lač kơ Y-Simôn Pêtrôs, “Ơ Y-Simôn anak Y-Yônas, ih khăp kơ kâo lu 
hĭn kơ phung anei mơ?̆” Ñu lŏ wĭt lač kơ Yêsu, “Ơ Khua Yang, ih thâo leh kâo khăp kơ ih.” Yêsu 
lač kơ ñu, “Kiă bĕ phung êđai biăp kâo.” 16Yêsu lŏ lač kơ ñu tal dua, “Ơ Y-Simôn anak 
Y-Yônas, ih khăp kơ kâo mơ?̆” Y-Pêtrôs lač kơ gơ,̆ “Ơ Khua Yang, ih thâo leh kâo khăp kơ ih.” 
Yêsu lač kơ ñu, “Čiêm bĕ phung biăp kâo.” 17Yêsu lač kơ ñu tal tlâo, “Ơ Y-Simôn anak 
Y-Yônas, ih khăp kơ kâo mơ?̆” Y-Pêtrôs ênguôt kyuadah Yêsu lač kơ ñu tal tlâo, “Ih khăp kơ 
kâo mơ?̆” Snăn Y-Pêtrôs lač kơ gơ,̆ “Ơ Khua Yang, ih thâo jih jang klei. Ih thâo leh kâo khăp kơ 
ih.” Yêsu lač kơ ñu, “Čiêm bĕ phung biăp kâo. 18Kâo lač kơ ih klei sĭt nik, êjai ih hlăk ai, ih hyuă 
kơiêng ih pô leh anăn nao ti anôk ih čiăng; ƀiădah tơdah ih mduôn, ih srăng yơr kngan, leh anăn 
sa čô mkăn srăng hyuă brei hdrăng kơiêng ih, leh anăn srăng atăt ba ih ti anôk ih amâo čiăng 
nao ôh.” 19Yêsu blŭ klei anăn čiăng bi êdah hŏng ya êlan Y-Pêtrôs srăng djiê bi guh kơang kơ 
Aê Diê. Leh Yêsu blŭ klei anăn, Ñu lač kơ Y-Pêtrôs, “Tui hlue kâo bĕ.” 
Yêsu leh anăn ĭng Kna Mkăn Anăn 
20Y-Pêtrôs wir dlăng ƀuh ƀĭng kna Yêsu khăp tui hlue diñu, pô anăn knang leh ti đah da Yêsu 
êjai diñu dôk ƀơn̆g huă leh anăn lač kơ Yêsu, “Ơ Khua Yang, hlei pô srăng lhiăr kơ ih?” 
21Tơdah Y-Pêtrôs ƀuh gơ,̆ ñu lač kơ Yêsu, “Ơ Khua Yang, bi kơ pô anei, ya srăng truh kơ ñu 
lĕ?” 22Yêsu lač kơ ñu, “Tơdah kâo čiăng kơ ñu dôk hdĭp tơl kâo lŏ hriê, ya yuôm klei anăn kơ 
ih? Bi ih, brei ih tui hlue kâo!” 23Arăng hmư ̆hing ti krah phung ayŏng adei đăo kơ ƀĭng kna anăn 
amâo srăng djiê ôh; Yêsu amâo tuôm lač ôh kơ ƀĭng kna anăn amâo srăng djiê, ƀiădah Yêsu 
lač, “Tơdah kâo čiăng kơ ñu dôk hdĭp tơl kâo lŏ hriê, ya yuôm klei anăn kơ ih?” 
24ĭng kna anei yơh jing pô hưn bi sĭt leh anăn čih leh jih klei anei; leh anăn drei thâo kơ klei ñu 
hưn jing sĭt. 
25Leh anăn lŏ mâo lu klei mkăn Yêsu ngă leh; tơdah arăng čih ênŭm jih jang klei anăn, kâo mĭn 
wăt lăn ala amâo dưi djăp anôk ôh pioh hdruôm hră anăn. 
 
 
 
 
 
 
 
 
 
 
 
 
 
 
 
 
 
 
 
 
 



Hrue Tal Ema - 
Y-Yôhan 20:30-31 
Klei Kñăm Čih Hdruôm Hră Anei 
30Yêsu ngă leh lu klei bi knăl yuôm bhăn mkăn ti anăp phung ƀĭng kna Ñu, arăng amâo čih ôh 
hlăm hdruôm hră anei; 31ƀiădah arăng čih leh klei anei, čiăng kơ diih đăo kơ Yêsu jing Yang 
Krist, Anak Aê Diê, leh anăn hŏng klei diih đăo diih dưi mâo klei hdĭp hlăm anăn Ñu. 
 
Lo ksiem wit mmong ih mbit hong Jesu ejai mong ih mao hriam klei mrao mrang jack hlam hra 
Y-Yohan. Ya mta ih klei mao hriam mong Jesu? 
 
 
 
 
 
 
 
 
 
Ya klei ih mao hriam jing ko sa co bing kna? 
 
 
 
 
 
 
 
 
 
 
Pioh mmong wah lac ciang ko hlei po ih dui ba klei yal dlie anei, ciang dinu at dui thao Jesu jing 
Yang Mesi leh anan Anak Ae Die, leh anan ciang ko dui dao dinu mao klei hdip hlam anan Nu 
mse moh. Todah Ae Die mao dum ko hlei po hlam ai tie ih, kcum wah lac ko po anan leh anan 
duah Ae Die ciang pok klei myun ko ih dui mbha mbit klei yal dlie. 
 


